
 

 

BARCELONA-GIRONA-COSTA BRAVA 
2027. 
AVIO 

Termin putovanja : 

6.5.2027 - 10.5.2027 | 5 dana  Hotel Don Juan Palace 
 

Cijena: od 799 KM 

 

 

 

 

 

 



Uvjeti putovanja 

Cijena uključuje: 

• Povratna avio karta Sarajevo-Girona-Sarajevo (Ryanair) 

• Aerodromske takse 

• BASIC TARIFA avio karte (uključuje ruksak dimenzija 40x20x25cm) - aviokompanija 

određuje mjesta na kojima sjedite, te ćete biti nasumično raspoređeni u avionu 

• Transferi aerodrom-hotel-aerodrom 

• 4  noćenja na bazi polupansiona u hotelu Don Juan Palace 4*, Xaine Park 4*,hotel 

Maria Del Mar 4* ili sličan 

• Kompletna organizacija uz stručne vodiče 

Cijena ne uključuje 

• Dodatni prtljag:  

• Tarifa REGULAR 150 KM (kabinski prtljag, kofer do 10 kg dimenzija 55x40x20cm) 

• Tarifa PLUS 200 KM(Checkirani prtljag do 20kg, dimenzija 120 x 120 x 80 cm) 

• Potrebno je da svi putnici na rezervaciji dokupe tarifu da bi se mogla zajednička sjedišta 

rezervirati. 

• Putničko zdravstveno osiguranje  10 KM 

• Turisticka taksa u hotelima, plaća se pri check-inu u hotel: 

• hotel 3* - 1,32 eura po noćenju po osobi, 

• hotel 4* - 2,64 eura po noćenju po osobi,  

• hotel 5* - 6,60 eura po noćenju po osobi.  

• Fakultativne izlete i ulaznice za muzeje 

• Doplata za jednokrevetnu sobu 240 KM 

• Napomena za popuste na djecu: 

• Dijete koje bude u 1/3 (trokrevetnoj) sobi sa 2 roditelja, ostvaruje popust od 150 KM 

• Djeca do 12 godina koja budu u dvije 1/2 (dvokrevetne) sobe sa 2 roditelja, ostvaruju 

popust po 50 KM 

• Dijete u dvokrevetnoj sobi sa jednim roditeljem ostvaruje popust od 40 KM 

• Dijete do 2 godine plaća samo aerodromske takse u iznosu od 200 KM 

• Fakultativni izleti: 

o FLAMENCO LA MASIA (show + konzumacija sangrije + prevoz) - 55 EUR po 

osobi 

o BARCELONA PANORAMICA (izlet u trajanju od 8h / prevoz + vodič) - 55 

EUR  

o AQUARIUM BARCELONA (moguće samo uz izlet Barcelona Panoramica) - 

40 EUR 

o BARCELONA GOTHIC + FREE TIME (izlet u trajanju od 8h - / prevoz + 

vodič) - 55 EUR 

o VAX MUSEUM BARCELONA (moguće samo uz izlet Barcelona Gothic + 

Free Time) - 25 EUR 

o ULAZNICA ZA DISCO TROPICS (3 noći narukvica sa uljučenim jednim 

pićem po noći) - 30 EUR 



o GIRONA + FIGUERES + EMPURIABRAVA (izlet u trajanju 8h /prevoz + 

vodič + ulaznica za Muzej Salvadora Dalija) - 65 EUR 

COSTA BRAVA (Tossa de Mar, Bodega, prevoz + vodič) - 40 EUR 

• Cijene fakultativnih izleta su podložne promjenama. Anketa za fakultativne izlete će 

biti poslana na email nosioca rezervacije 7-10 dana prije putovanja. 

Napomena za izlete: 

• popust za djecu do 12 godina - 50% 

• djeca do 2 godine - GRATIS! 

 

 

Napomena 

• Za potvrdu rezervacije potreban je depozit od 50% od ukupnog iznosa. Depozit 

je NEREFUNDABILAN i pokriva troškove karte koja se ne može promjeniti, 

niti otkazati bez penala u skladu s pravilima poslovanja avio kompanije Ryanair. 

Cijene avio karata su trenutne, i depozit je potrebno uplatiti u roku od 24h. U 

suprotnom ne garantujemo da neće doći do promjene cijene aranžmana zbog 

promjene cijene avio karte od strane kompanije Ryanair.  

• Pri rezervaciji je potrebno dostaviti tačna imena i prezimena putnika kao u 

putnom dokumentu, te datume rođenja putnika na email, whatsapp ili viber broj 

062/619-999. Ukoliko ne dobijemo podatke putnika na vrijeme, moguća je 

promjena cijene karte i cjelokupnog aranžmana. 

• Promjena imena na već kupljenoj aviokarti je moguća uz doplatu od 250 KM. 

• Dostavljeno ime mora biti IDENTIČNO kao na putnom dokumentu, agencija ne 

odgovara za neslaganja u dostavljenom imenu i na putnom dokumentu. 

• Dijete do 12 godina sa dvije odrasle osobe - popust:  -150 KM 

• Organizator zadržava pravo izmjene cijene aranžmana i fakultativnih izleta u slučaju 

drastičnih povećanja cijene nafte na svjetskom tržištu ili monetarnih poremećaja na 

finansijskom tržištu a koji utiču na kalkulativne elemente ovog aranžmana. 

• Vrijeme leta zavisi od uslova u saobraćaju (raspoloživost aviona kod avio-kompanije, 

opterećenost sarajevskog i odredišnog aerodroma) koji u sezoni mogu biti otežani. 

• Agencija BUENA VISTA ne odgovara za eventualne promjene u satnici leta. 

• Za ovaj program važe OPŠTI USLOVI PUTOVANJA Turističke agencije BUENA 

VISTA od 01.06.2022.godine. 

• Pasoši moraju biti važeći najmanje 3 mjeseca od planiranog datuma putovanja za 

zemlje Europske unije, te najmanje 6 mjeseci za ostale destinacije. Agencija ne snosi 

odgovornost ukoliko putni dokumenti nisu u skladu s ovim uvjetima. 

• Objašnjenje dozvoljenog prtljaga po propozicijama kompanije RyanAir možete 

pronaći na slijedećem linku: https://help.ryanair.com/hc/en-

gb/categories/12489112419089-Bag-Rules  

• Nakon kupljene karte, nije moguće mijenjati izabranu tarifu bez doplate. 

 

 

 

 

 



Program putovanja 

5 dana 
DAN 1 .SARAJEVO - GIRONA 

Sastanak grupe na aerodromu Sarajevo 2 sata prije samog leta za check in i pasoške 

procedure. Let za Gironu sa aviokompanijom Ryan Air u 14:55h. 

Dolazak na aerodrom u Gironu planiran u 17:10h. 

Transfer do Lloret de Mara i smještaj u hotel. Kraći obilazak Lloret de Mara sa vodičem. 

Večera. Noćenje. 

FAKULTATIVNO mogućnost kupovine narukvice za Disco Tropics. Narukvica vrijedi za 

ulaz 4 noći u oficijelno najboljem klubu u Costa Bravi i #23 najboljem klubu na cijelom 

svijetu! 

DAN 2 .   Lloret de Mare - BARCELONA 

Nakon doručka, predlažemo odlazak na fakultativni izlet „BARCELONA 

PANORAMICA“  tokom kojeg ćete upoznati najpoznatije znamenitosti i doživjeti 

jedinstvenu atmosferu jednog od najživopisnijih gradova Evrope. 

Panoramski obilazak Barselone kombinuje vožnju autobusom i zaustavljanja na 

najznačajnijim gradskim lokacijama. Predviđeni su izlazak i kraće razgledanje kod 

veličanstvene bazilike Sagrada Familia, parka Citadela i brda Montjuïc, poznatog po 

olimpijskom kompleksu i impresivnim pogledima na grad. Tokom obilaska upoznat ćete i 

druge arhitektonske znamenitosti kao što su Casa Milla, Casa Batillo, plaza Catalunya, 

avenija Diagonal koje svjedoče o bogatoj historiji i jedinstvenom karakteru katalonske 

prijestolnice. 

Poseban dio izleta čini posjeta čuvenoj ulici La Rambla, jednom od najživljih mjesta u 

Barseloni, gdje je predviđeno slobodno vrijeme u trajanju od približno 2,5 sata. Ovo je 

idealna prilika da vlastitim tempom istražite centar grada, uživate u brojnim kafićima i 

restoranima, obavite kupovinu ili jednostavno upijate živopisnu atmosferu barselonskih ulica. 

Izlet je moguće upotpuniti fakultativnom posjetom Aquarium Barcelona, jednom od 

najpoznatijih akvarijuma u Evropi, u kojem se nalazi više od 11.000 morskih primjeraka oko 

450 različitih biljnih i životinjskih vrsta. Najveća atrakcija je impresivni podvodni tunel 

dužine 80 metara, kroz koji možete posmatrati ajkule i brojne druge fascinantne stanovnike 

morskog svijeta. 

Barcelona Panoramica pruža savršenu priliku da doživite najpoznatije simbole Barselone, 

upoznate njen duh i uživate u slobodnom vremenu u srcu ovog nezaboravnog mediteranskog 

grada. Okvirno vrijeme trajanja izleta je 10-18h. 



Nakon povratka u hotel slijedi večera i slobodno vrijeme u prekrasnom Lloret de Maru.  

 

 

DAN 3 . Lloret de Mare -Tossa de Mar - Barcelona 

U jutarnjim satima, nakon doručka, slijedi fakultativni izlet „COSTA BRAVA“, tokom 

kojeg ćete upoznati čarobnu „Divlju obalu“, poznatu po slikovitim pejzažima, mediteranskoj 

vegetaciji i šarmantnim primorskim gradićima. Izlet započinjemo posjetom tradicionalnoj 

španskoj vinariji – bodegi, gdje ćete imati priliku besplatno degustirati španska vina i 

upoznati dio lokalne vinske tradicije. Nastavljamo prema prelijepim vrtovima Santa Clotilde, 

smještenim na liticama iznad mora, gdje ćete uživati u mediteranskom zelenilu, uređenim 

vrtovima i spektakularnim pogledima na obalu. Za kraj obilaska posjećujemo Tossa de Mar, 

jedan od najljepših gradića na Costa Bravi, prepoznatljiv po srednjovjekovnoj tvrđavi, 

slikovitim kamenim uličicama i prelijepoj obali koja ovom mjestu daje poseban šarm. 

Okvirno vrijeme trajanja izleta je 09-14h. 

U poslijepodnevnim satima nastavljamo s fakultativnim izletom „BARCELONA 

GOTHIC + FREE TIME“, tokom kojeg ćemo istražiti historijsko srce Barselone i njenu 

čuvenu Gotičku četvrt. Prošetat ćemo uskim kamenim uličicama, otkrivati skrivene trgove i 

razgledati impresivne historijske građevine koje svjedoče o bogatoj prošlosti grada. Obilazak 

obuhvata Plaça Reial, jedan od najljepših gradskih trgova, kao i vanjsko razgledanje 

znamenitih zdanja poput Gradske vijećnice (Ajuntament), Palate Generalitat i veličanstvene 

katedrale Svete Eulalije, jednog od najznačajnijih primjera gotičke arhitekture u Barseloni. 

Nakon organizovanog razgledanja slijedi slobodno vrijeme koje možete iskoristiti za 

kupovinu, posjetu lokalnim kafićima i restoranima ili samostalno istraživanje živopisnih 

gradskih ulica. 

Za sve koji žele dodatni sadržaj tokom boravka u Barseloni, tu je i fakultativna posjeta 

„BARCELONA WAX MUSEUM“, Muzeju voštanih figura, smještenom u historijskoj 

zgradi u samom centru grada. Muzej nudi zanimljiv susret sa svijetom poznatih ličnosti, 

historijskih figura i različitih tematskih postavki, pružajući zabavno iskustvo za posjetioce 

svih generacija. 

Dan ćemo završiti posjetom čuvenim Magičnim fontanama Barselone, koje svojim 

impresivnim svjetlosnim efektima, bojama i muziku pratećim vodenim koreografijama 

stvaraju nezaboravan večernji doživljaj. Ovaj spektakularni prizor predstavlja savršen 

završetak dana ispunjenog upoznavanjem prirodnih ljepota Costa Brave i historijskih 

znamenitosti Barselone.  

Napomena: održavanje predstave Magičnih fontana zavisi od aktuelnog rasporeda i mogućih 

privremenih obustava. Okvirno vrijeme trajanja izleta je 15-23h. 



 

 

DAN 4 - Lloret de Mare- GIRONA- Figueras- Empuriabrava-TORDERA 

Nakon doručka, predlažemo odlazak na fakultativni izlet "KATALONSKA BAJKA" koji 

objedinjuje umjetnost, jedinstvene mediteranske pejzaže i historijske dragulje Katalonije. 

Naše putovanje započinjemo u Figueresu, rodnom gradu slavnog nadrealističkog umjetnika 

Salvadora Dalíja, gdje nas očekuje posjeta čuvenom Dalí Theatre-Museumu. Ovaj jedinstveni 

muzej predstavlja najveću zbirku Dalíjevih djela i pravi je ulazak u njegov neobični, 

maštoviti svijet. Sama zgrada muzeja osmišljena je kao umjetničko djelo, a tokom 

individualnog obilaska imat ćete priliku otkriti fascinantne slike, skulpture i instalacije jednog 

od najposebnijih umjetnika 20. stoljeća. 

Nastavljamo prema Empuriabravi, poznatoj kao španska Venecija, jedinstvenom primorskom 

mjestu ispresijecanom kanalima uz koje se nižu kuće, marine i usidrene jahte. Ovaj slikoviti 

kutak Costa Brave idealan je za kratku šetnju, fotografisanje i uživanje u opuštenoj 

mediteranskoj atmosferi. 

Za kraj izleta posjećujemo Gironu, jedan od najljepših katalonskih gradova, poznat po 

izuzetno očuvanom historijskom centru i bogatoj kulturnoj baštini. Tokom šetnje upoznat 

ćemo se s veličanstvenom katedralom u Gironi, slikovitom jevrejskom četvrti El Call i 

šarmantnim kamenim uličicama koje čuvaju duh prošlih vremena. Posebnu pažnju privlače 

šarene kuće uz rijeku Onyar, jedan od najprepoznatljivijih simbola grada. Ljubitelji serije 

Game of Thrones prepoznat će i neke od lokacija na kojima su snimane scene ovog 

popularnog serijala. Nakon razgledanja, slijedi slobodno vrijeme koje možete iskoristiti za 

kafu, kupovinu suvenira ili uživanje u autentičnoj atmosferi starog grada. 

Ovaj cjelodnevni izlet predstavlja savršenu kombinaciju umjetnosti, neobičnih pejzaža i 

historije te pruža priliku da na jednom putovanju otkrijete tri različita, ali podjednako 

fascinantna lica Katalonije. Okvirno vrijeme trajanja izleta je 10-18h. 

 

U večernjim satima pruža vam se jedinstvena prilika da doživite jedan od najprepoznatljivijih 

simbola španske kulture kroz fakultativni izlet „FLAMENCO SHOW“. Očekuje vas 

nezaboravna večer ispunjena muzikom, plesom i autentičnim španskim temperamentom, u 

ambijentu tradicionalne hacijende koja dočarava duh Andaluzije i bogatu špansku tradiciju. 

Prepustite se čaroliji flamenka, umjetnosti koja spaja strastvene plesne pokrete, ritmične 

udarce potpetica, virtuoznu gitaru i emotivne melodije. Uz impresivne nastupe talentovanih 

plesača i plesačica u tradicionalnim kostimima, uživat ćete u posebnom programu koji slavi 

energiju, strast i umjetnički izraz španskog naroda. Tokom predstave uključena je i 

konzumacija sangrije i soka, što će dodatno upotpuniti ovo autentično iskustvo. 



Flamenco Show idealan je izbor za sve koji žele upoznati Španiju i kroz njenu muziku, ples i 

tradiciju te provesti večer ispunjenu emocijama, ritmom i nezaboravnim uspomenama. 

Okvirno vrijeme trajanja izleta je 21-00h. 

 

 

DAN 5 Lloret de Mare -GIRONA - SARAJEVO 

Doručak. Check out iz hotela. 

Transfer do aerodroma u Gironi. Let za Sarajevo planiran u 12:30h. Očekivani dolazak u 

Sarajevo u 14:35h. Kraj programa. 

 


